X’nostalgija! ta’ Rachel Paris

F’dik ix-xemx tisreg hekk herqana tar-rebbiegha ma jtikx li ma tmurx xi passiggata
qalb in-natura tal-kampanja unika u meraviljuza Maltija. Minghajr ma hsibniha
darbtejn jien u hija lebbitna ’l barra lejn il-wied. X’xena mill-isbah! Tapit ahdar kull
fejn thares imnaqqax bil-fjuri homor u sofor b’ghonqhom dritt jixxenglu maz-ziffa
helwa tar-rih. Is-sigar tal-harrub mimlijin ghomor, ferhana bil-frott sewdieni taghhom
imdendel mal-frieghi folti bil-weraq gdid.

Mal-hitan tas-sejjieh iserrhu s-sigar tat-tin iwieznu l-frott bnin taghhom. L-ghasafar
tal-bejt ma naqsux milli jtiru minn fuq is-sigar tal-akac¢ja ghal gol-berah tal-wied,
ghaddejjin b’xogholhom ifittxu xi haga biex jittrejqu huma u l-frieh taghhom.

Iz-znazan ma waqfux mill-kantaliena taghhom hekk prezzjuza ghalihom. U n-nemel
bhan-nghag ta’ Bendu rhewlha ghal ghonq it-triq forsi jakkwistaw xi haga biex
irekknuha ghall-quddiem. Ma nistax inhalli barra l-qtajja’ tal-friefet il-gmiel taghhom
jizfnu hdejna ma’ kull pass li naghmlu. Mhux ta’ b’xejn li dan il-wied hu maghruf
bhala Wied il-Friefet!

Gbidna lejn in-naha tax-xellug biex naghtu titwila r-razzett fejn kien trabba n-nannu.
Xi skiet waqa’ minghajr l1-inbih ta’ Peppu joghla max-xatba xhin jersaq xi hadd. Ix-
xatba tal-injam msewsa li kienet tinghalaq b’gancetta twila m’ghadhiex hemm. Kienet
qisha tkellmek u ttik merhba biex tghaddi bil-pjacir kollu tieghek. Issa minflok hemm
wahda tal-hadid iswed, x’aktarx iggalvanizzata.

I¢cassajna kif rajna l-art bi¢-cangaturi kbar li z-zija kienet dejjem toghrok, kienu
ghosfru ghal kollox. Fejn marru dawk is-sigar tal-laring tad-demm li kienu jsahhru lil
min ihares lejhom dejjem imdewdin biz-zahar? U d-dwieli fejn sparixxew b’kull
ghanqud gheneb li jinzillek ghasel? Jien u hija harisna lejn xulxin u b’ghajnejna
jdemmghu tkellimna filwaqt li bdejna nharsu lejn is-swimming pool mimlija bl-ilma,
b’deckchairs bojod mghottija b’'umbrelel ta’ lewn kahlani maghluqin u marbutin
b’qafla mmaljata.

B’vizzju ghorokna t-tnejn zaqqna, izda kien kollu ta’ xejn. Ir-riha tal-minestra taret
maz-zmien. Il-buznanna kienet dejjem tedha fit-tisjir fid-dagsxejn ta’ kéina li kellha,
b’saqaf sewdieni bid-dhahen tal-ispiritieri ta’ bit-tlieta dejjem mixghula, ghaddejjin
isajru l-ikel fuq nar bati. Ta’ spiss ic-cumnija kienet iddahhan u tfewwah l-arja tal-
madwar bir-riha li tagsamlek qalbek ta’ xi hbejza jew inkella xi torta tal-gbejniet
friski.

Issoktajna nghidu, “Fejn hu r-razzett taz-zghozija tan-nannu?” Ix-xemx bdiet titbaxxa
u hsibna biex inkomplu trigitna meta nhsadna xhin ilmahna tikka bajda tixghel.
X’sorpriza kienet ghalina meta ndunajna li dik l-istatwa artistika tal-Madonna li n-
nannu kien hadem b’idejh stess kienet ghadha tezisti.

“Kos mur gib lill-buznannu jara r-razzett mibdul fbini lussuz u modern!” Hassejna
ghafsa ta’ qalb. Sewwa kien jghid in-nannu li z-zmien ibiddel kollox.



